
ᕕᕈᐊᕆ 2014 

ᓯᕗᓪᓕᐹᒥ, 2014-ᒥ ᐅᑭᐅᒥ ᓄᑖᒥ ᐊᕐᕌᒍᖃᑦᓯᐊᕆᑦᓯ! ᖁᕕᐊᓱᕝᕕᒥ ᕿᑲᕐᓂᓯᓐᓂ 
ᑕᙯᕐᓯᓯᐊᕐᑐᕕᓂᐅᖁᓇᕐᖁᓯ.  

ᕕᕈᐊᕆᒥ ᓇᓪᓕᐅᓂᕐᓯᐅᒍᑎᖃᓛᕐᑐᒍᑦ ᐃᓕᓐᓂᐊᑎᑦᓯᔨᑦᑕ ᐱᓇᓱᐊᕐᓂᖏᓐᓂᒃ (ᕕᕈᐊᕆ 
10-14). ᓇᑯᕐᓴᕙᓪᓛᖃᑕᐅᒍᒪᕗᖓ ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᔩᑦ ᓇᑯᕐᓴᓂᖃᓕᕐᐸᑕ 
ᐃᓕᓐᓂᐊᑎᑦᓯᔨᑦᑎᓂᒃ. 

ᖃᓄᐃᓘᕐᑎᐅᓂᓯ ᐱᓪᓚᕆᐊᓘᕗᖅ. ᐃᓕᓐᓂᐊᑎᑦᓯᓂᖅ ᐱᓇᓱᒐᐅᑦᓱᓂ ᐱᐅᔪᓪᓚᕆᐅᕗᖅ, 
ᖃᐅᔨᒪᒐᓗᐊᕐᑐᒍᑦ ᐱᓇᓱᐊᕐᓂᓯ ᖃᕆᐊᕐᓂ ᐃᓕᓐᓂᐊᕕᓐᓂᓗ ᐱᔭᕆᐊᑐᔫᓲᖑᓂᖓᓂᒃ. 
ᓇᑯᕐᒦᖃᑦᓯᒋᑦ ᐱᓇᓱᐊᕐᓂᓯᓐᓄᑦ ᐱᔭᕆᐊᑐᔫᑎᓪᓗᒍ ᐊᖏᕐᓯᒣᓐᓇᓂᑦᓯᓄᓪᓗ. 
ᐃᓕᓐᓂᐊᕕᕗᑦ ᐊᐅᓚᕐᖃᔭᕋᔭᖕᖏᒥᔪᖅ ᐱᓇᓱᑦᑎᖃᖕᖏᐸᑦ ᐊᖏᕐᓯᒪᓂᕐᑕᓕᓐᓂᒃ 
ᐱᓇᓱᑦᑎᑐᐃᓐᓇᓂᒃ. ᒫᑦᔨ 10-ᒥᑦ 14-ᒧᑦ ᐃᓕᓐᓂᐊᓂᓕᕆᓂᖅ 
ᓇᓪᓕᐅᓂᕐᓯᐅᒍᑎᖃᓛᕐᒥᔪᖅ ᐱᓇᓱᐊᕐᓂᖏᓐᓄᑦ. 

ᑕᒐᑦᓭᓇᖅ ᐃᓕᓐᓂᐊᕕᒻᒥᒃ ᐊᐅᓚᑦᓯᓂᓕᕆᔨᓄᑦ ᓇᑯᕐᒦᖃᑕᐅᕗᖓ ᐃᓕᑦᓯᓂᒃ, ᓴᓗᒻᒪᓭᔩᑦ, 
ᐊᓪᓚᑏᑦ, ᐁᑦᓯᕋᐅᑎᓂᒃ ᐊᖁᕐᑏᑦ, ᐱᓗᑲᑦᑌᓕᑎᑦᓯᔩᑦ ᐊᓯᖏᓪᓗ, ᓱᕐᖁᐃᓯᓯᒪᓂᕆᓲᑦᓯᓄᑦ 
ᐃᓕᓐᓂᐊᑎᑦᑕ ᐃᓕᓐᓂᐊᕕᓕᐊᖁᓪᓗᒋᑦ ᐅᓪᓗᑕᒫᑦ ᓴᓗᒪᔪᒧᑦ, ᑐᖕᖓᓇᕐᑑᓗᓂ  

ᐃᓂᓪᓚᖓᑦᓯᐊᓗᓂᓗ. ᑲᔪᓯᑦᓯᐊᕆᑦᓯ!  

 

ᑲᔪᓯᒃᑫᔨᐅᑉ ᐅᖃᐅᓯᑦᓴᖏᑦ 
ᑖᒃᑯᓇᓂ ᐊᑐᐊᒐᕐᓂ 

ᐱᓇᓱᑦᑐᓕᕆᕕᒃ ᑮᓇᐅᑦᔭᓵᓕᕆᕕᓪᓗ, 

ᖃᕆᑕᐅᔭᕐᑎᒍᑦ ᑮᓇᐅᑦᔭᑕᐅᔪᑦ 

ᐊᓪᓚᓯᒪᔭᐅᒍᑎᖏᑦᑕ ᐊᑐᐃᓐᓇᐅᓂᖏᑦ 

ᐅᓪᓗᐃᓗ ᐃᓱᓕᕝᕖᑦ ᐃᓕᓐᓂᐊᑎᑦᓯᔨᓄᑦ 

ᐊᓯᒋᐊᓪᓚᖏᓪᓗ. 

ᐅᓐᓂᑑᑏᑦ ᐃᓱᓕᒍᑏᓪᓗ 

ᐃᓕᓐᓂᐊᓂᓕᕆᓂᐅᑉ 

ᐃᓕᓴᕐᓂᓕᕆᔨᖏᑦᑕ ᑲᑎᒪᓂᖓᓂ 

ᓱᓕᕐᖄᑦ ᐃᓕᓐᓂᐊᕕᑦᑎᓂ? 

ᐅᓪᓗᐃᓗ ᐳᐃᒍᕐᑕᐅᒋᐊᖃᖕᖏᑐᑦ 

7 
ᐃᓄᒻᒪᕇᑦ ᐃᓕᓐᓂᐊᕕᖓ 

ᐱᓇᓱᒐᕐᓂᓗ ᐱᒋᐅᕐᓴᕕᒃ: 

ᐱᓇᓱᐊᕐᑕᐅᓗᐊᖕᖑᐊᑐᑦ 

ᐱᓇᓱᑦᑎᖑᕐᖃᒦᑦ 

ᐱᓇᓱᑦᑐᓕᕆᕕᒃ ᑮᓇᐅᑦᔭᓵᓕᕆᕕᓪᓗ 

ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓄᑦ 
ᐊᖏᖃᑎᒌᒐᓱᐊᕐᓃᑦ - ᐊᓯᑦᔨᑐᕐᑐᑦ 
ᐱᓇᓱᑦᑏᑦ   

ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑏᑦ 
ᐊᐅᓚᑦᓯᒍᑎᐅᓲᑦ ᐱᓇᓱᐊᕐᓂᐅᑉ 
ᖃᓄᐃᑦᑑᓂᖏᓐᓂᒃ ᐱᓇᓱᑦᑎᑕ ᐊᑐᓲᖏᑦ 
ᑲᑐᑦᔨᖃᑎᒌᓐᓂᓄᑦ ᓴᐳᑎᔭᐅᒍᑎᖃᓲᓄᑦ 
(ᐃᓕᓐᓂᐊᑎᑦᓯᔩᑦ, ᐱᒍᓐᓇᐅᑎᓖᑦ 
ᐱᓇᓱᑦᑎᑐᐃᓐᓀᓗ) ᒫᓐᓇᐅᑎᓪᓗᒍ ᐊᑑᑎᔭᐅᔪᑦ 
ᐁᕆᓕ 2015-ᒧᑦ ᑎᑭᓪᓗᒍ. ᐊᐅᓚᑦᓯᓂᓕᕆᔩᑦ 
ᐊᖏᖃᑎᒌᒐᓱᐊᕐᑎᖏᑦ ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᐊᖏᕐᓯᒪᓕᕐᑐᑦ 
ᐊᖏᖃᑎᒌᒐᓱᐊᕐᑎᖃᕐᓂᒧᑦ ᒪᕐᓯᐊᓪ ᑐᑉᓕᓰᒥᒃ 
ᐊᖏᖃᑎᒌᒐᓱᐊᕐᓂᖏᓐᓂ. ᔭᓄᐊᕆᒥ 
ᐱᒋᐊᕐᓗᒍ, ᐊᖏᖃᑎᒌᒐᓱᐊᕐᓂᖏᓐᓂᓗ, 
ᒪᕐᓯᐊᓪ ᐱᓇᓱᒐᕐᒥᓂᒃ ᓄᕐᖃᖓᑫᓐᓇᓚᖓᔪᖅ 
ᐱᓇᓱᑦᑐᓕᕆᕕᒻᒥ ᐃᑲᔪᕐᑎᐅᓂᕐᒥᒃ 
ᐃᓕᓐᓂᐊᑎᑦᓯᔨᓄᑦ. 

ᐱᓇᓱᑦᑐᓕᕆᕕᒻᒥ ᐱᓇᓱᑦᑏᑦ 
ᐊᓯᑦᔨᑐᕐᓯᒪᓚᕿᑎᓪᓗᒋᑦ ᖃᐅᔨᒪᒋᐊᓕᑦᓯᓂᒃ. 
ᐃᑲᔪᕐᑏᒃ ᐅᑯᐊ: 

ᐃᓕᓐᓂᐊᑎᑦᓯᔩᑦ ᐊᓪᓚᖁᑎᖏᓐᓂ: ᔫᑎᑦ 
ᒥᓯᐊᓪ 

ᐱᓇᓱᑦᑎᑐᐃᓐᓀᑦ ᐱᒍᓐᓇᐅᑎᓖᓪᓗ 
ᐊᓪᓚᖁᑎᖏᓐᓂ: ᑕᕐᕋᓕᒃ ᐸᑦᑐᔨ  

ᖃᕆᑕᐅᔭᕐᑎᒍᑦ ᑮᓇᐅᑦᔭᒍᑎᑉᐱᑦ 
ᐊᓪᓚᓯᒪᔭᐅᒍᑎᖏᓐᓂᒃ 
ᐱᖃᑦᑕᕈᓐᓇᖁᑎᑦ 

ᖃᕆᑕᐅᔭᕐᑎᒍᑦ ᑕᑯᒋᐊᖃᑦᑕᕈᓐᓇᓱᒋᑦ 
ᑮᓇᐅᑦᔭᑕᕐᐱᑦ ᐊᓪᓚᓯᒪᔭᐅᒍᑎᖏᑦ. 
ᐃᓱᕐᕿᓇᑦᓯᐊᑐᖅ ᑖᓐᓇ ᓇᓗᓇᕋᓂ 
ᐊᑐᒋᐊᖓ, ᐱᓇᓱᑦᑎᓕᒫᓄᑦ ᐊᑐᐃᓐᓇᖅ, 
ᐳᕐᑐᓂᕐᓴᒋᐊᓪᓚᒥᓗ ᐃᓕᓐᓂᐊᑎᓄᑦ 
ᐃᓕᓐᓂᐊᓂᕐᒥᓗ ᑭᒡᒐᑐᕐᑎᓄᑦ. 

ᐊᒥᓱᓂᒃ ᐱᕙᓪᓕᖁᑎᖃᕐᓇᑐᖅ 
ᖃᕆᑕᐅᔭᕐᑎᒍᑦ ᑕᑯᒋᐊᕈᓐᓇᓂᖅ:  

ᐅᓪᓗᒧᑦ ᐊᑕᐅᓯᕐᒧᑦ ᑮᓇᐅᑦᔭᓇᓚᐅᕐᑎᓇᒍ 
ᑕᑯᔭᐅᒍᓐᓇᑐᑦ;  

ᑮᓇᐅᑦᔭᑕᕕᓂᑉᐱᑦ ᐊᓪᓚᑕᐅᓯᒪᒍᑎᖏᓐᓂᒃ 
ᐊᑯᓂᓂᑕᐅᓂᕐᓴᓂᒃ ᑕᑯᒋᐊᕐᕕᐅᒍᓐᓇᑐᖅ;  

ᖃᖓᑐᐃᓐᓇᑯᑦ ᑕᑯᒋᐊᕐᑕᐅᒍᓐᓇᑐᑦ 
ᑮᓇᐅᑦᔭᓵᑦ ᐊᓪᓚᑕᐅᓯᒪᐅᑎᖏᑦ;  

ᖃᕆᑕᐅᔭᕐᑎᒍᑦ ᑖᒃᓰᔭᕈᑏᑦ 
ᐊᓪᓚᓯᒪᔭᐅᒍᑎᖏᑦ ᐊᑐᐃᓐᓇᐅᒥᔪᑦ;  

ᐅᑕᕐᕿᕆᐊᑐᕐᓇᖏᑦᑐᖅ ᑎᑭᓯᒪᒋᐊᖃᕐᓂᖏᓗ 
ᑭᖑᕙᖕᖏᑑᑦᓱᑎᒃ!  

ᐊᑐᕈᓐᓇᓯᓂᕐᒧᑦ ᐅᕗᖕᖓᓗᑎᑦ: 
kps.kativik.qc.ca 

ᑐᑭᓯᒋᐊᕈᒪᒍᕕᑦ ᐅᖄᓚᕈᓐᓇᑐᑎᑦ 
ᐅᕗᖕᖓᓗᑎᓘᓐᓃᑦ ᖃᕆᑕᐅᔭᒃᑯᑦ: 
kativik.qc.ca 

ᐅᓪᓗᐃᑦ ᐃᓱᓕᕝᕖᑦ 
ᐃᓕᓐᓂᐊᑎᑦᓯᔨᓅᓕᖓᔪᑦ 

ᐃᓕᓐᓂᐊᑎᑦᓯᔩᑦ 
ᐱᒍᓐᓇᐅᑎᖃᕐᓂᒥ 
ᐱᒋᐅᕐᓴᔭᐅᒋᐊᓪᓛᓂᕐᒧᑦ 
ᑮᓇᐅᔭᖃᕐᑎᓯᒍᑏᑦ 

ᐱᒍᓐᓇᐅᑎᖃᕐᓂᒥ ᐱᒋᐅᕐᓴᔭᐅᒋᐊᓪᓛᓂᕐᒧᑦ 
ᑮᓇᐅᔭᖃᕐᑎᓯᒍᑏᑦ ᐃᓕᓐᓂᐊᑎᑦᓯᔨᓄᑦ 
ᐊᑐᐃᓐᓀᑦ ᖃᐅᔨᒪᓂᕐᑖᕆᐊᓪᓛᕈᒪᔪᓄᑦ, 
ᐱᔪᓐᓇᓂᕐᑖᕆᐊᓪᓛᓗᑎᓗ 
ᐃᓕᓐᓂᐊᑎᑦᓯᔨᐅᓂᕐᒥ. ᑮᓇᐅᔭᖃᕐᑎᓯᒍᑏᑦ 
ᐱᔭᐅᒍᓐᓇᑐᑦ ᐃᓕᓐᓂᐊᕈᑎᓂᒃ 

ᐊᑭᓖᒍᑎᑦᓴᐅᓗᑎᒃ, ᐃᓚᐅᕕᖃᕐᓂᒧᓪᓘᓃᑦ 
ᑲᑎᒪᓂᕐᓄᑦ ᑲᑎᒪᓂᐊᕈᓯᕐᓄᓘᓐᓃᑦ.  

ᐃᓚᐅᖃᑕᐅᓂᕐᒧᑦ ᑲᑎᒪᓂᕐᓄᑦ 
ᑲᑎᒪᓂᐊᕈᓯᕐᓄᓘᓐᓃᑦ ᔫᓂ 2014 
ᓯᑎᐱᕆ 2014-ᓗ ᐊᑯᓐᓂᖏᓐᓂ - 
ᕿᓄᒍᑏᑦ  ᐱᔭᐅᓯᒪᒋᐊᓖᑦ 
ᐱᓇᓱᑦᑐᓕᕆᕕᒻᒧᑦ ᒣ 15, 2014-
ᖑᓚᐅᕐᑎᓇᒍ.   

ᐃᓕᓐᓂᐊᑎᑦᓯᔩᑦ ᕿᑲᑫᓐᓇᓂᖏᑦ 
ᐊᑭᓕᕐᑐᑕᐅᒐᑎᒃ 

ᐃᓚᖓᒍᑦ ᖃᓄᐃᑦᑐᒦᓐᓂᖃᕐᓱᑎᒃ 
ᐃᓕᓐᓂᐊᑎᑦᓯᔩᑦ ᐱᓇᓱᒐᕐᒥᓂᒃ 
ᓄᕐᖃᖓᑫᓐᓇᕈᓐᓇᓲᑦ ᐊᑭᓕᕐᑐᑕᐅᖕᖏᑐᒥᒃ 
ᐃᓕᓐᓂᐊᓇᐅᑉ ᐊᕐᕌᒍᕆᓛᕐᑕᖓᓂ. 
ᐱᓇᓱᒐᕐᒥᒃ ᓄᕐᖃᖓᑫᓐᓇᓂᕐᒧᑦ 
ᐊᑭᓕᕐᑐᑕᐅᖕᖏᑐᒥᒃ ᕿᓄᒍᑏᑦ 
ᐱᓇᓱᑦᑐᓕᕆᕕᒻᒨᑕᐅᓯᒪᒋᐊᓖᑦ ᐁᕆᓕ 1-
ᖑᓚᐅᕐᑎᓇᒍ (ᐱᓇᓱᒍᑦᔨᓂᕐᒧᑦ 
ᐊᖏᕐᓯᒪᐅᑎᓐᓃᑐᑦ ᑕᑯᒋᐊᕐᓗᒍ: 5-15.07). 

ᐃᓕᓐᓂᐊᑎᑦᓯᔩᑦ ᓄᓇᐅᑉ 
ᐊᓯᐊᓄᑦ ᓄᑦᑎᑎᑕᐅᓂᖏᑦ 

ᐃᓕᓐᓂᐊᑎᑦᓯᔩᑦ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒧᑦ ᐱᓇᓱᒍᒪᖏᓐᓇᑐᑦ 
ᓄᓇᐅᑉ ᐊᓯᐊᓂ 
ᐃᓕᓐᓂᐊᑎᑦᓯᔨᐅᒍᒪᓕᕐᓱᑎᒃ 
ᐃᓕᓐᓂᐊᓇᐅᑉ ᐊᕐᕌᒍᕆᓛᕐᑕᖓᓂ, 
ᓄᑦᑎᑎᑕᐅᒍᒪᕈᓐᓇᑐᑦ ᐃᓕᓐᓂᐊᕕᒻᒧᑦ 
ᐊᓯᐊᓄᑦ. ᕿᓄᒍᑎᒥᓂᒃ 
ᐱᓇᓱᑦᑐᓕᕆᕕᒻᒨᕆᒋᐊᓖᑦ ᒫᑦᔨ 1-
ᖑᓚᐅᕐᑎᓇᒍ (ᐱᓇᓱᒍᑦᔨᓂᕐᒧᑦ 
ᐊᖏᕐᓯᒪᐅᑎᓐᓃᑐᑦ ᑕᑯᒋᐊᕐᓗᒍ: 5-4.03). 

ᐃᓕᓐᓂᐊᑎᑦᓯᔩᑦ ᓄᕐᖃᑐᑦ 

ᐃᓕᓐᓂᐊᑎᑦᓯᔩᑦ ᓄᕐᖃᓂᐅᔭᕐᑐᑦ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᓄᕐᖃᓂᕋᐅᑎᒥᓂᒃ 
ᐊᓪᓚᓯᒪᔪᓂᒃ 
ᐱᓇᓱᑦᑐᓕᕆᕕᒻᒨᕆᓯᒪᒋᐊᓖᑦ ᐁᕆᓕ 1-
ᖑᓚᐅᕐᑎᓇᒍ (ᐱᓇᓱᒍᑦᔨᓂᕐᒧᑦ 
ᐊᖏᕐᓯᒪᐅᑎᓐᓃᑐᑦ ᑕᑯᒋᐊᕐᓗᒍ: 5-9.01). 

© Gordon Cobain 

ᓴᓪᓗᓂ ᐃᓕᓴᕐᓂᓕᕆᔨᓄᑦ 
ᐅᖄᖃᑎᒌᒍᑕᐅᓚᐅᔪᑦ 
ᐃᓚᒋᔭᐅᔪᑦ (ᔭᓄᐊᕆ 
21-ᒥᑦ 23-ᒧᑦ), 
ᐅᓐᓂᑑᑎᖃᓚᐅᔪᑦ  
ᐃᓕᓐᓂᐊᕖᑦ 
ᐅᓪᓗᖁᑎᕆᒐᔭᕐᑕᖓᓄᑦ 
ᓄᑖᒧᑦ.   

ᕿᒥᕐᕈᓂᖅ ᐅᓐᓂᑑᑕᐅᔪᓂᒃ ᐃᓕᓴᕐᓂᓕᕆᔨᓄᑦ  

ᑌᒃᑯᐊ ᐃᓕᓐᓂᐊᕕᑦᑎᓂ ᐱᓇᓱᓲᑦ ᖃᐅᔨᒪᑦᓯᐊᑐᑦ ᐃᓕᓴᕐᓂᓕᕆᔨᓂᒃ. ᓄᓇᕕᒻᒥ 
ᓄᓇᓕᓐᓂ ᐊᑐᓂᑦ, ᑲᑎᒪᔩᑦ ᓂᕈᐊᕐᑕᐅᓲᑦ ᕿᑐᕐᖓᓕᓐᓄᑦ, ᐊᔪᖀᒋᐊᕐᑎᐅᓚᖓᑎᓪᓗᒋᑦ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ. 

ᐊᑕᐅᓯᕕᑦᓱᑎᒃ ᐊᕐᕌᒍᓕᒫᒥ, ᓄᓇᕕᒻᒥᐅᓕᒫᑦ ᐃᓕᓴᕐᓂᓕᕆᔨᖏᑦᑕ ᐃᓚᖏᑦ 
ᑲᑎᓐᓂᖃᓲᑦ, ᐃᓕᓴᕐᓂᓕᕆᔩᑦ ᑲᑎᒪᓂᖓᓂᒃ ᑌᔭᐅᒍᓯᖃᕐᓱᑎᒃ. ᑕᒡᒐᓂ ᐊᕐᕌᒍᒥ, 
ᐃᓕᓴᕐᓂᓕᕆᔩᑦ ᓴᓪᓗᓂ ᑲᑎᓚᐅᔪᑦ, ᔭᓄᐊᕆ 21-ᒥᑦ 24-ᒧᑦ 2014-ᒥ. 

ᑐᑭᑖᕈᑕᐅᓯᒪᓗᐊᖕᖑᐊᑐᑦ ᐅᓐᓂᑑᑎᖏᓪᓗ ᐃᓕᓴᕐᓂᓕᕆᔩᑦ ᐊᑖᓂ ᓀᓪᓕᑎᕐᑕᐅᓯᒪᔪᑦ:  

• ᐃᓕᓴᕐᓂᓕᕆᔩᑦ ᑐᑭᑖᕈᑎᖃᓚᐅᔪᑦ ᑲᑎᖃᑦᑕᑐᑦᓴᐅᓂᕐᒥᓂᒃ ᐊᕐᕌᒎᒃ ᒪᕐᕈᑕᒫᑦ, 2014-
ᒥ ᐱᒋᐊᕐᓗᒍ. ᑐᑭᑖᕐᓱᑎᒃ ᑲᑎᓛᓕᕐᒥᒋᐊᒥᒃ ᑲᖏᕐᓱᐊᓗᑦᔪᐊᒥ ᔭᓄᐊᕆ 2016-
ᖑᓕᕐᐸᑦ. 

• ᐊᒻᒪᓗ ᑕᕝᕗᖓ ᑲᑎᒪᒋᐊᓲᑦ ᐅᓄᕐᓂᕆᓲᖏᑦ ᐃᑭᓪᓕᒋᐊᕐᑕᐅᓚᐅᔪᒻᒥᔪᑦ 
ᒪᕐᕈᐃᓇᐅᖃᑦᑕᓛᓕᕐᑎᓗᒋᑦ ᓄᓇᓕᓐᓂᑦ ᐱᓯᒪᔪᑦ: ᐃᓕᓴᕐᓂᓕᕆᔩᑦ ᐊᖓᔪᕐᖄᖏᑦ 
ᐃᓕᓐᓂᐊᕕᐅᓪᓗ ᑲᒪᔨᒻᒪᕆᖏᑦ. 

• ᐃᓗᕐᖁᓯᕐᒨᓕᖓᓂᕐᓭᑦ ᐃᓕᓐᓂᐊᕖᑦ ᐅᓪᓗᖁᑎᖏᑦ ᓄᑖᖑᒐᔭᕐᑐᑦ 
ᓴᕐᕿᑎᑦᓯᒍᑕᐅᓚᐅᔪᑦ ᐃᓕᓴᕐᓂᓕᕆᔨᓄᑦ. ᑲᑎᒪᔩᑦ ᐆᑦᑐᕋᕐᑕᐅᖁᔨᓕᓚᐅᔪᕗᑦ 
ᐱᓇᓱᐊᕐᑕᐅᔪᒥᒃ. ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑐᑭᑖᕈᑎᖃᓛᕐᑐᑦ ᓇᓪᓕᖏᓐᓂ 
ᓄᓇᓕᓐᓂ ᐆᑦᑐᕋᕐᑕᐅᒋᐊᖕᖓᓛᕐᒪᖔᑕ. 

• ᐃᓕᓴᕐᓂᓕᕆᔩᑦ ᐅᖄᕈᑎᖃᓚᐅᔪᒻᒥᔪᑦ ᐱᓪᓚᕆᐅᓂᖓᓂᒃ ᐋᕐᕿᒋᐊᕈᑎᑦᓴᓯᐅᕐᓂᒥᒃ 
ᐃᓕᓐᓂᐊᑎᑦᓯᔩᑦ ᐱᓇᓱᖕᖏᓂᕆᖏᓐᓇᓲᖏᓐᓂᒃ ᐱᒋᐅᕐᓴᓯᒪᔪᓂᓗ 
ᐃᓇᖏᕐᑎᓴᖃᕐᖃᔭᖕᖏᓂᐅᑉ. 

• ᐃᓕᓴᕐᓂᓕᕆᔩᑦ ᐅᖄᕈᑎᖃᖃᑦᑕᓚᐅᔪᒻᒥᔪᑦ ᐃᓱᒫᓘᑎᖃᕐᓂᒥᓂᒃ ᒫᓐᓇᐅᑎᓪᓗᒍ 
ᖃᓄᐃᑦᑐᒦᓐᓂᖓᓂᒃ ᐃᓄᒃᑎᑑᕐᓂᐅᑉ. ᐃᓕᓴᕐᓂᓕᕆᔩᑦ ᐃᑉᐱᒋᔭᖃᓗᐊᖕᖑᐊᕈᒪᓚᐅᔪᑦ 
ᐅᖃᐅᓰᕐᓯᑌᓕᓂᕐᒥᒃ, ᐊᓯᑦᔨᑐᑦᓴᐅᑎᒋᒋᐊᖃᓕᕐᓂᖏᓐᓂᒃ ᒫᓐᓇᐅᑎᓪᓗᒍ 
ᐃᓕᓐᓂᐊᑎᑦᓯᒍᑎᓂᒃ.  

 

ᐃᓕᓴᕐᓂᓕᕆᔩᑦ 
ᑲᑎᒪᓂᖓ:  
ᐃᓘᓐᓈᒍᑦ 
ᕿᒥᕐᕈᓂᖅ 

 

© Gordon Cobain 

ᓄᓇᓕᓕᒫᓂ: ᓄᓇᕕᒻᒥᐅᑦ 
ᓱᑯᐃᔦᓂᕐᒨᓕᖓᔪᓂᒃ 
ᓴᕐᕿᑎᑦᓯᓯᒪᓂᖃᕐᓂᖏᖓ 
(ᕕᕈᐊᕆ 25-26-ᓂ 
ᐅᓪᓘᓂ), ᐃᓕᓐᓂᐊᓇᐅᑉ 
ᐊᕕᑦᑐᓯᒪᓂᖓᑕ 
ᑐᖓᓕᖓᑕ ᓄᖕᖑᐊᓂ 
ᐃᓕᑦᓯᔭᐅᔪᕕᓂᕐᓂᒃ 
ᑐᓴᕐᑎᓯᒍᑏᑦ ᓯᕗᓪᓖᑦ 
ᕿᑎᕐᖃᖏᑦ ᒫᑦᔨ  
2014-ᒥ.    

ᓄᓇᓕᓕᒫᓂ ᐊᑑᑎᔭᐅᖃᑦᑕᕆᐊᕕᑦᑐᑦ 

ᐃᓕᓐᓂᐊᓂᓕᕆᓂᕐᒥ ᐃᓘᓐᓈᒍᑦ, ᐃᓕᓐᓂᐊᑎᑦᓯᔨᓂᒃ ᐅᐱᒍᓲᑦᔨᓂᐅᑉ ᐱᓇᓱᐊᕈᓯᖓᓂ 
ᓇᓪᓕᐅᓂᕐᓯᐅᓂᖃᓛᕐᑐᑦ ᕕᕈᐊᕆ 10-ᒥᑦ 14-ᒧᑦ 2014-ᒥ. ᐱᓇᓱᑦᑎᑐᐃᓐᓇᓂᒃ 
ᐅᐱᒍᓲᑦᔨᓂᖅ ᐱᓇᓱᐊᕈᓯᖃᓛᕐᒥᑎᓪᓗᒍ ᒫᑦᔨ 10-ᒥᑦ 14-ᒧᑦ 2014-ᒥ. ᓄᓇᓕᓐᓂ 
ᑕᒪᒃᑯᐊ ᐅᓪᓗᐃᑦ ᐊᓯᑦᔨᑕᐅᑐᐃᓐᓇᕆᐊᓖᑦ ᒪᓕᓪᓗᑎᒃ ᓱᖃᑦᑎᑦᓯᒍᑎᑦᓴᒥᓂᒃ 
ᕿᑲᕐᓂᓴᒥᓂᓗ ᐊᑐᓂᑦ. 

ᕕᕈᐊᕆᐅᑉ ᐱᒋᐊᖕᖓᓂᖓᓂ, ᐃᓕᓐᓂᐊᑏᑦ ᐱᓇᓱᐊᕐᓂᖃᖃᑦᑕᓛᕐᑐᑦ 
ᓱᑯᐃᔦᓂᕐᒨᓕᖓᔪᓂᒃ ᑕᑯᑦᓴᐅᑎᒐᔭᕐᑕᒥᓂᒃ ᐃᓕᓐᓂᐊᕕᖓ ᓴᕐᕿᑎᑦᓯᓯᒪᓕᕐᐸᑦ. 
ᓵᓚᓕᕕᓃᑦ ᓄᓇᓕᒻᒥᓂ ᐃᓚᐅᒍᓐᓇᕕᖃᕋᔭᕐᑐᑦ ᓄᓇᓕᓕᒫᑦ ᓄᓇᕕᒻᒥ 
ᓱᑯᐃᔦᓂᕐᒨᓕᖓᔪᓂᒃ ᓴᕐᕿᑎᑦᓯᓯᒪᓂᖓᓂ ᓴᓪᓗᓂ ᐊᑑᑎᔭᐅᓛᕐᑐᒥ ᕕᕈᐊᕆ 25-ᒥ 
26-ᒥᓪᓗ 2014-ᒥ. 

ᓵᓚᓕᕕᓃᑦ ᑕᒡᒐᓂ ᓄᓇᓕᓕᒫᓅᓕᖓᔪᒥ ᓄᓇᕕᒻᒥᒃ ᑭᒡᒐᑐᕆᐊᕐᑐᓛᕐᑐᑦ ᓄᓇᖃᕐᖄᓯᒪᔪᑦ 
ᑯᐯᒻᒥ ᓱᑯᐃᔦᓂᕐᒨᓕᖓᔪᓂᒃ ᓴᕐᕿᑎᑦᓯᓯᒪᓂᖓᓂ (Wendake-ᒥ ᒫᑦᔨ 25-26, 
2014-ᒥ).  

ᐳᐃᒍᕐᑌᓕᓚᕗᑦ ᐃᓕᓐᓂᐊᑎᑦᓯᔩᑦ ᐱᓇᓱᐊᕐᓂᖃᕐᓂᖏᑦ ᐃᓕᓐᓂᐊᑎᓂᒃ ᐃᑲᔪᕐᓱᑎᒃ 
ᐱᓇᓱᐊᕐᓂᖏᓐᓂ ᐊᑐᐃᓐᓇᕈᕐᑎᓂᖏᓐᓂᓗ ᓱᑯᐃᔦᓂᕐᒨᓕᖓᔪᓂᒃ ᓴᕐᕿᑎᑦᓯᓯᒪᓂᕐᓄᑦ 
ᓄᓇᓕᒻᒥᓂ. ᕿᑦᑌᖓᓂᖃᖕᖏᐸᑕ ᑲᑦᓱᙰᑦᑑᓱᑎᒃ, ᑕᒪᓐᓇ ᐱᐅᔫᑦᓱᓂ ᐱᓂᐊᕐᓂᖅ 
ᐊᑑᑎᔭᐅᕋᔭᖕᖏᒪᑦ. ᓇᑯᕐᒦᑕᕗᑦ ᐃᓚᐅᔪᐃᓐᓇᓕᒫᑦ ᑕᒡᒐᓂ ᐱᓇᓱᐊᕐᑕᐅᔪᒥ!  

ᐃᓕᓐᓂᐊᓇᐅᑉ ᐊᕐᕌᒍᖓᑕ ᐊᕕᑦᑐᓯᒪᓂᖓᓂ ᑐᖓᓕᖓ ᐃᓱᓕᓛᕐᑐᖅ ᕕᕈᐊᕆᒥ. 
ᐃᓕᓐᓂᐊᕕᑦᑎᓂ ᐃᓕᑦᓯᔭᐅᔪᕕᓂᕐᓂᒃ ᖃᐅᔨᑎᑦᓯᒍᑎᖃᓛᕐᑐᑦ ᒫᑦᔨᐅᑉ 
ᐱᒋᐊᖕᖓᓂᖓᓂ 2014-ᒥ.  

ᑰᑦᔪᐊᕌᐱᒃ   

ᐊᓯᒪᐅᑦᑕᖅ ᑐᖕᖓᓱᑦᑎᓯᕗᖅ Brandon Atkinson-ᒥᒃ, ᐱᓇᓱᖃᑎᖃᓛᕐᑐᖅ Alexandre 
Truchon-Savard-ᒥᒃ ᐃᓕᓐᓂᐊᕕᒻᒥ ᐱᓇᓱᖃᑎᒌᑦᑐᓄᑦ Youth Fusion-ᒥᒃ. 

ᐊᑕᐅᑦᓯᑰᕐᑎᓯᓗᑎᒃ ᐃᓕᓐᓂᐊᓇᐅᕇᕐᒪᑦ ᓱᖃᑦᓯᑎᑦᓯᒍᑎᓂᒃ ᐃᓕᓐᓂᐊᕕᒻᒥ. Brandon 
ᐱᔭᑦᓴᖏᑦᑕ ᐃᓚᖓ ᐊᑐᐃᓐᓇᕈᕐᑎᓂᐅᓛᕐᑐᖅ ᐊᕐᕌᒎᑉ ᓄᖕᖑᐊᓂ ᐱᔪᓐᓇᓂᕆᔭᐅᔪᓂᒃ 
ᑕᑯᓐᓇᑎᑦᓯᓂᕐᒧᑦ ᐃᓕᓐᓂᐊᑎᓄᑦ ᐱᓇᓱᑦᑎᓄᓪᓗ. ᐃᓕᓐᓂᐊᑎᓂᒃ ᐃᓕᓐᓂᐊᑎᑦᓯᓗᓂ 
ᓂᑦᔮᔫᓕᐅᕐᓂᒥᒃ, ᑖᓂᓯᕐᓂᒥᒃ, ᓱᓕᔪᖕᖑᐊᑎᐅᓂᕐᒥᒃ, ᐃᖕᖏᓂᕐᒥᒃ ᐊᔪᒉᑦᑐᓂᓗ 

ᓱᓕᕐᖄᑦ 
ᐃᓕᓐᓂᐊᕕᑦᑎᓂ? 

© Debbie Astroff 

ᐱᓇᓱᐊᕐᑕᐅᔪᖅ 
ᖁᒻᒧᐊᑎᑕᐅᓯᒪᔪᒦᑦᑐᓂᒃ 
ᐅᖄᖃᑎᖃᕐᓂᒧᑦ ᒫᑦᔨᒥ 
ᑭᓘᑕᖅ ᐅᐸᑦᑕᐅᓛᕐᑐᖅ! 

ᐱᔪᓐᓇᓂᖃᕈᑎᓂᒃ 
ᑕᑕᒥᕈᑎᒋᖃᑦᑕᓛᕐᑕᖏᓐᓂᒃ ᐊᓯᖏᑦᑕᓗ. 

ᕿᑐᕐᖓᓕᓐᓂᒃ ᑲᒪᔨᓂᓪᓗ ᕿᑐᕐᖓᒥᓂᒃ 
ᑫᓪᓗᑐᐃᖃᑦᑕᖁᔭᕗᑦ, ᐳᕐᑐᓂᓕᓐᓂᑦ 1-ᒥᑦ 
ᐳᕐᑐᓂᕐᓴᒧᑦ 5-ᒧᑦ, ᐃᓕᓐᓂᐊᓇᐅᕇᕐᐸᑦ 
ᓱᖃᑦᓯᑎᑦᓯᒍᑎᓄᑦ ᐃᓚᐅᖃᑕᐅᓂᕐᒧᑦ, 
ᐃᓚᐅᒍᒪᒍᑎᒃ ᖏᒃᑲᓗᐊᕈᑎᓗ 
ᐱᔪᓐᓇᓂᕐᒥᓂᒃ ᑕᑯᑦᓴᐅᑎᑦᓯᓂᕐᓄᑦ. 
ᑌᒪᖕᖓᐅᓂᕐᓴᖅ ᐊᖏᕐᓯᒪᐅᑎᖃᓪᓚᕆᓐᓂᖅ 
ᐊᓂᒎᑎᔭᖃᕐᓯᒪᓂᕐᓘᓃᑦ ᓴᓇᑐᔫᓂᕐᒥ 
ᐱᖕᖑᐊᓂᕐᒥᓘᓐᓃᑦ ᐱᓪᓚᕆᐅᕗᑦ 
ᐃᓕᓐᓂᐊᑕᒥᓂᒃ ᐊᓂᒎᑎᔭᖃᕈᓐᓇᓂᕐᒧᑦ. 

ᐱᓇᓱᐊᕐᑕᐅᔪᖅ ᐊᐅᓪᓛᓯᒪᑎᑦᓯᓂᐅᒐᔭᕐᑐᖅ 
ᐅᐱᕐᖔᑯᑦ 2014-ᒥ ᑲᑎᒪᑎᓪᓗᒋᑦ ᐅᕕᒃᑫᑦ 
ᐃᓄᒻᒪᕇᓪᓗ ᐱᓇᓱᐊᕐᑕᐅᓯᐊᕐᑐᖅ. 
ᐱᓇᓱᐊᒻᒪᕆᒍᑕᐅᒋᐊᖃᓚᖓᔪᖅ ᑕᒪᓐᓇ 
ᐱᓇᓱᖃᑎᒌᑦᑎᓗᒋᑦ ᐃᓕᓐᓂᐊᕕᒻᒥᐅᑦ 
ᑲᕙᒫᐱᒃᑯᓗ ᐊᒻᒪᓗ ᐅᑭᐅᕐᑕᑐᒥᐅᓂᒃ 
ᖃᐅᔨᓴᕐᕕᖓᑕ ᓚᕚᓪ ᐃᓕᓐᓂᐊᕕᕐᔪᐊᖓᑕ 
ᐅᖓᓗᒃᑯᑦ ᖃᐅᔨᓴᕐᕕᓗ 
ᑮᓇᐅᔭᖃᕐᑎᓯᑎᓪᓗᒋᑦ.  

ᐱᐅᓯᑐᖃᕐᓂᒃ ᐅᕕᒃᑫᑦ ᐃᓄᑐᖃᕐᓂᒃ 
ᐃᓕᓐᓂᐊᕕᖃᕐᑎᓗᒋᑦ ᐃᓕᓐᓂᐊᖏᓐᓇᓗᑎᓗ 
ᐅᓪᓗᒥ ᐃᓱᕐᖂᑎᓂᒃ ᑐᑭᓯᓐᓇᑎᑦᓯᓂᕐᒧᓗ 
ᖁᒻᒧᐊᑎᑕᐅᓯᒪᔪᒃᑯᑦ ᑕᑯᑦᓴᐅᑎᑕᐅᔪᓂᒃ 
ᖃᐅᔨᓴᕐᑎᓚᕆᓐᓂᒃ ᐱᓯᒪᔪᓂᒃ ᐱᓇᓱᓲᓂᒃ 
ᐅᑭᐅᕐᑕᑐᒥᐅᑦ ᖃᐅᔨᓴᕐᑕᐅᕕᖓᓂ. 

ᐊᐅᓚᑦᓯᓂᓕᕆᔩᑦ ᐃᓛᓂᐅᖕᖏᑑᒍᒪᕗᑦ 
ᐃᓱᐃᑦᑐᒨᑦᑎᓯᓚᐅᕐᓂᖏᓐᓂᒃ ᐃᒪᕐᑑᑏᑦ 
ᖄᕐᑐᕕᓂᐅᓂᖏᓐᓄᑦ 
ᐃᒪᖃᓚᕿᓕᓚᐅᕐᓂᖓᓄᓗ.   

ᐅᒥᐅᔭᖅ 

ᕿᓄᐃᓵᕈᑎᖃᕐᓂᒧᑦ ᐃᒃᑮᓇᕐᑐᒥᒃ 
ᑖᕐᑐᓯᓂᖓᓂᓗ ᕕᕈᐊᕆᐅᑉ, 
ᐅᓪᓗᖁᑎᖃᓛᕐᑐᑦ ᐱᓇᓱᑦᑏᑦ ᐱᓇᓱᒐᕐᒥᓂᒃ 
ᑕᐅᕐᓰᓯᒪᑫᓐᓇᑎᓪᓗᒋᑦ ᕕᕈᐊᕆᐅᑉ 
ᐱᒋᐊᖕᖓᓂᖓᓂ ᑭᓘᑕᒥ. ᑫᕙᓪᓚᒍᓯᕐᓂ 
ᐊᒥᓲᖕᖏᑐᓂ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓ 
ᓴᓗᒻᒪᓭᔨᐅᑫᓐᓇᑎᓪᓗᒍ ᓲᕐᓗ, ᐊᓪᓚᑎ 

ᐃᓕᓐᓂᐊᑎᑦᓯᔨᐅᑫᓐᓇᑎᓪᓗᒍ 
ᑌᒣᓘᕐᓗᑎᒃ. ᓄᑕᐅᓯᓕᕐᑑᔮᕐᓗᒍ ᐊᕙᑎᖓ, 
ᑌᓐᓇ ᐅᓪᓗᖅ ᐱᓇᓱᑦᑎᓂᒃ 
ᑐᑭᓯᑦᔫᒥᑎᑦᓯᒋᐊᕈᑎᐅᒻᒥᔪᖅ ᐱᓇᓱᑦᑏᑦ 
ᐅᓪᓗᑕᒫᑦ ᐱᓇᓱᒐᕐᒥᓂ 
ᖃᓄᐃᑦᑐᑰᓲᖑᒻᒪᖔᑕ. 

ᐱᓇᓱᐊᕐᑕᐅᔪᒥ ᖁᒻᒧᐊᑎᑕᐅᓯᒪᔪᒥᐅᓂᒃ 
ᐅᖄᖃᑎᖃᕐᓂᒧᑦ, ᑭᓘᑕᖅ ᐅᐸᑦᑕᐅᓛᕐᑐᖅ 
ᖁᒻᒧᐊᑎᑕᐅᓯᒪᔪᒥ ᐱᓇᓱᑦᑎᒧᑦ ᑌᕕᑎ 
ᔮᒃᒧᑦ, ᒫᑦᔨ 2014-ᒥ. ᐃᓕᓐᓂᐊᑏᑦ 
ᐅᖄᖃᑎᖃᕈᓐᓇᓛᕐᒥᔪᑦ ᓈᓚᐅᑎᑎᒍᑦ 
ᖁᒻᒧᐊᑎᑕᐅᓯᒪᔪᒦᑦᑐᓂᒃ. 

ᐊᕐᕌᒍᓂ ᐊᒥᓱᒐᓚᐅᓕᕇᕐᒥᔪᓂ, 
ᐱᓇᓱᐊᕐᑕᐅᔪᖅ ᑕᒪᓐᓇ 
ᐊᑐᐃᓐᓇᐅᑎᑕᐅᓲᖅ ᓄᓇᕕᒻᒥ 
ᐃᓕᓐᓂᐊᕕᓐᓄᑦ ᐃᓚᐅᓂᖃᕐᑎᓗᒋᑦ 
ᒪᑭᕝᕕᑯᑦ, ᖃᖓᑦᑕᔫᓕᕆᔩᓪᓗ First Air-
ᑯᑦ ᐃᓄᐃᓪᓗ ᖃᖓᑦᑕᔫᖏᑦ. 
ᓈᓚᐅᑎᓕᕆᔩᑦ ᖁᒻᒧᐊᑎᑕᐅᓯᒪᔪᒻᒥᐅᓂ 
ᐊᑕᐅᑦᓯᑰᕐᑎᓯᓲᑦ ᐱᓇᓱᐊᕐᑕᐅᔪᓂᒃ 
ᐱᓇᓱᖃᑎᖃᕐᓱᑎᒃ 
ᖁᒻᒧᐊᑎᑕᐅᓯᒪᔪᓕᕆᔨᒻᒪᕆᓂᒃ NASA-ᒥ 
ᑲᓇᑕᒥᓗ ᖁᒻᒧᐊᑎᑕᐅᓯᒪᔪᓕᕆᔨᓂᒃ. 

ᑭᓘᑕᖅ ᒫᓐᓇᐅᑎᓪᓗᒍ ᖃᐅᔨᓴᖃᑦᑕᑐᖅ 
ᐱᓇᓱᖃᑎᖃᕈᓐᓇᓂᕐᒥᒃ Fusion 
Jeaunesse-ᑯᓐᓂᒃ. ᑐᕌᒐᖃᕐᓱᑎᒃ 
ᐱᒋᐊᕐᑎᓯᓂᕐᒥᒃ ᒫᑦᔨᐅᓕᕐᐸᑦ 2014-ᒥ, 
ᐱᓇᓱᐊᕐᑕᐅᔪᒥᒃ ᐃᓕᓐᓂᐊᑎᐅᑉ 
ᐃᓅᓯᖓᓂ ᐃᑲᔪᕐᓯᒪᓂᕐᒥᒃ 
ᐃᓕᓐᓂᐊᕕᒻᒥᓗ ᓱᖃᑦᓯᑎᑦᓯᒍᑎᓂᒃ. 

ᑭᓘᑕᖅ ᐃᓕᓐᓂᐊᕕᒻᒥᑕ ᐃᓂᖏᓐᓂᒃ 
ᐃᓘᓐᓀᓄᑦ ᓇᔪᕐᑕᐅᕙᓪᓗᓲᓂᒃ 
ᑕᑯᒥᓇᕐᑐᓕᐅᕐᕕᖃᓛᕐᑐᑦ, 
ᑕᑯᒥᓇᕐᑐᓕᐅᕐᑎᒥᒃ ᓄᓇᕐᖃᑎᒥᓂᒃ 
ᐃᓚᖃᕐᓗᑎᒃ (ᑮᓇᐅᔭᖃᕐᑎᑕᐅᔪᑦ 
ᐃᓕᓐᓂᐊᕕᓐᓂ ᐱᓇᓱᐊᕐᑕᐅᔪᒧᑦ 
ᐃᓗᓯᕐᓱᓯᐊᕐᓂᒧᑦ). ᑕᑯᒥᓇᕐᑐᓕᐊᑦ 
ᕿᒧᑦᓯᑐᖕᖑᐊᑐᕐᑕᖃᓛᕐᑐᑦ, ᓂᑦᑕᑎᑦᓯᔪᓂᒃ 
ᐃᓪᓕᕆᔭᐅᔪᓂᒃ ᐱᓇᓱᐊᕐᑕᐅᔪᒥ 
ᐱᒋᐊᖕᖓᑕᐅᔪᓂ ᐃᓕᓐᓂᐊᕕᓐᓂ 
(ᐱᐅᔫᓂᖃᕐᓂᓴᐅᓂᕐᒧᑦ, ᐃᑲᔪᕐᓯᒪᓂᕐᒧᑦ, 
ᐊᔪᐃᓐᓇᕈᑎᖃᕐᓂᒧᑦ, ᐱᓇᓱᖃᑎᒌᓐᓂᒧᑦ 
ᐊᓯᖏᓐᓄᓗ).   

ᐃᓄᑦᔪᐊᖅ   

ᐃᓐᓇᓕᒻᒥ ᐱᓇᓱᒐᕐᓅᓕᖓᔪᓂᒃ 
ᓴᕐᕿᑎᑦᓯᓯᒪᓛᕐᑐᑦ, ᕕᕈᐊᕆ 20-ᒥ 21-
ᒥᓪᓗ 2014-ᒥ. ᐃᓕᓐᓂᐊᑏᑦ 

ᐊᖏᔪᒻᒪᕆᒻᒥᒃ ᑐᓴᐅᒪᔭᐅᒋᐊᓕᓐᓂᒃ 
ᑐᑭᓯᑦᔫᒥᒍᑎᖃᓛᕐᒥᔪᑦ ᐱᓇᓱᒐᐅᕈᓐᓇᑐᓂᒃ 
ᓄᓇᕕᒻᒥ. ᐱᓇᓱᖃᑎᒌᑦᑐᑦ Yes 
ᓄᓇᕕᒻᒥ, ᐊᑕᐅᑦᓯᑰᕐᑎᓯᔪᑦ ᐱᓂᐊᕐᓂᒥᒃ, 
ᐊᑐᐃᓐᓇᐅᑎᑦᓯᔪᑦ ᐱᒍᑦᔨᓂᕐᓂᒃ 
ᐃᑲᔪᕐᓯᓂᕐᒧᑦ ᐊᑦᔨᒌᖕᖏᑐᓂᒃ 
ᐱᓇᓱᒐᑦᓴᓯᐅᕐᓂᒥ.   

ᐊᑯᓕᕕᒃ   

ᑐᑭᓯᓂᐊᕐᕕᒃ ᐃᓗᓯᕐᓱᓯᐊᕐᓇᑐᓂᒃ 
ᓂᕆᔭᑦᓴᖃᕐᑎᓯᖃᑦᑕᓚᖓᖏᓐᓇᑐᖅ 
(ᐱᕈᕐᑐᕕᓃᑦ ᖃᓄᐃᑦᑐᑐᐃᓐᓀᑦ) 
ᐃᓕᓐᓂᐊᑎᒥᓄᑦ ᕕᕈᐊᕆᒥ ᒫᑦᔨᒥᓪᓗ. 
ᐱᓇᓱᐊᕐᑕᐅᔪᖅ ᑕᒪᓐᓇ 
ᐃᑲᔪᕐᓯᔭᐅᖃᑦᑕᑐᖅ ᐃᓄᐃᑦ 
ᖃᖓᑦᑕᔫᖏᓐᓄᑦ ᓄᓇᕕᒻᒥᓗ 
ᐃᓗᓯᓕᕆᔨᒃᑯᓄᑦ. 

ᕕᕈᐊᕆᐅᑉ ᓄᖕᖑᐊᓂᐅᓂᕐᓴᖅ, ᐃᓄᐃᑦ 
ᐱᖕᖑᐊᕈᓯᖏᓐᓂᒃ ᐱᖕᖑᐊᓂᖃᓛᕐᑐᑦ 
ᑐᑭᓯᓂᐊᕐᕕᒥ. ᐃᓕᓐᓂᐊᑏᑦ 
ᓵᓚᖃᐅᑎᖃᕐᑎᑕᐅᖃᑦᑕᑎᓪᓗᒋᑦ 
ᐃᓚᐅᖃᑕᐅᓂᕐᒥᓄᑦ ᐱᔪᓐᓇᓯᑦᓯᐊᓂᕐᒧᓗ 
ᐱᖕᖑᐊᓯᐊᕐᓂᒥᓪᓗ ᓂᑦᑕᑎᑦᓯᓯᐊᕐᑐᓄᑦ.  

ᐃᕗᔨᕕᒃ 

ᕕᕈᐊᕆᒥ ᐃᓕᓐᓂᐊᑎᑦᓯᔩᑦ 
ᐊᑐᐃᓐᓇᕈᕐᑎᓯᒪᓛᕐᑐᑦ ᓱᖃᑦᓯᑎᑦᓯᒍᑎᓂᒃ 
ᐊᑐᕆᐊᓪᓚᑖᕐᑎᓯᓂᕐᓂᒃ ᐃᓕᓐᓂᐊᑎᓂᒃ 
ᐃᓕᓐᓂᐊᑎᑦᓯᒐᓱᐊᕐᓂᒧᑦ 
ᓴᓂᓕᐅᓪᓗᐊᑌᓕᒪᓂᕐᒥᒃ. ᓴᓂᕐᑕᐅᔪᕕᓃᑦ 
ᐊᑐᕆᐊᓪᓚᑖᕋᑦᓴᐅᑎᓪᓗᒋᑦ 
ᐁᔭᐅᖃᑦᑕᓛᕐᑐᑦ ᐅᒥᐊᒃᑯᑦ ᐊᐅᓚᑕᐅᓗᑎᒃ 
Recyc-Quebec-ᑯᓐᓄᑦ. 

ᓯᕿᓂᒃᑯᑦ ᓄᕝᕕᑎᒦᓛᕐᑐᑦ ᒫᑦᔨ 5-ᒥᑦ 
18-ᒧᑦ 2014-ᒥ. ᐃᓕᓐᓂᐊᑏᑦ 
ᐊᔪᒉᑦᑐᓂᒃ ᐃᙯᓕᓴᐅᑎᓂᒃ 
ᐃᓕᓐᓂᐊᖃᑦᑕᓛᕐᑐᑦ ᓯᕿᓂᒃᑯᑦ 
ᐱᖕᖑᐊᓲᖏᓐᓂᒃ ᑕᑯᓐᓇᐅᔮᕐᑕᐅᓛᕐᓱᑎᒃ 
ᓄᓇᓕᒻᒥᐅᓄᑦ. 

ᐊᑦᔨᓕᐅᕈᑎᖃᕐᑎᑕᐅᔪᖅ ᓄᕝᕕᑎ 
ᐱᖓᓱᓂᒃ ᐱᖃᕐᑎᓯᑎᓪᓗᒋᑦ Laval-
Fortin-ᑯᑦ, ᐃᓕᓐᓂᐊᑎᓄᑦ ᐊᑐᕐᑕᐅᓲᑦ 
ᐱᓇᓱᐊᕐᓂᒥᓄᑦ ᐊᑦᔨᓕᐅᕆᖃᑦᑕᓂᕐᒥᒃ. 
ᒫᑦᔨᒥ, ᑌᒃᑯᐊ ᐃᓕᓐᓂᐊᑎᑦᓯᔩᑦ 
ᐊᑐᐃᓐᓇᕈᕐᑎᓯᒪᐅᑎᖃᓛᕐᑐᑦ 
ᓴᕐᕿᑎᑦᓯᓯᒪᓂᕐᒥᒃ ᐃᓕᓐᓂᐊᑏᑦ 
ᐊᑦᔨᓕᐊᕆᖃᑦᑕᑕᕕᓂᖏᓐᓂᒃ.  

(...ᑲᔪᓯᔪᑦ) 

ᖁᐊᕐᑕᖅ 

ᖁᐊᕐᑕᒥ, ᑲᖏᕐᓱᒥ ᐊᐅᐸᓗᒻᒥᓗ 
ᐃᓕᓐᓂᐊᕕᖏᑦᑕ ᐊᐅᓚᑦᓯᓂᓕᕆᔨᖏᑦ 
ᑲᑐᑦᔨᒍᑎᖃᓚᐅᔪᑦ ᑮᓇᐅᔭᓕᐅᕈᑎᖃᕐᓂᒧᑦ 
ᑎᑭᓐᓂᓴᖓᓄᑦ ᐅᐃᒪᓇᕐᓯᓯᒪᔪᓕᕆᔩᑦ 
Croix Rouge, ᐱᓇᓱᐊᕈᑎᖃᕐᓱᑎᒃ 
ᓄᕐᖃᑎᑦᓯᒐᓱᐊᕐᓂᒧᑦ ᑲᑉᐱᐊᓵᕆᓂᐅᓲᓂᒃ. 
ᐅᓪᓗᓂ ᖁᓕᓪᓗ ᒪᕐᕈᓗᒐᓛᓂᒃ, ᑖᒃᑯᐊ 
ᐃᓕᓐᓂᐊᕕᓐᓅᓚᐅᔪᑦ ᐱᖓᓱᓄᑦ. 

ᐃᓱᒻᒪᓴᕐᕕᒥ, ᐱᓇᓱᑦᑏᑦ 
ᐃᓕᓐᓂᐊᕕᐅᓪᓗ ᐊᐅᓚᑦᓯᓂᓕᕆᔨᖏᑦ 
ᐊᑐᓕᕐᑎᓯᒐᓱᐊᓕᕐᑐᑦ ᐱᔭᕕᓂᕐᒥᓂᒃ 
ᓱᖃᑦᓯᑎᑕᐅᒍᑎᒥᓂ ᐸᕐᓀᕈᑎᖃᕐᓂᒧᑦ 
ᐊᑦᔨᒌᖕᖏᑐᓂᒃ ᓱᖃᑦᓯᑎᑦᓯᒍᑎᓂᒃ 
ᐃᓕᓐᓂᐊᑏᑦ ᐃᓚᒋᑦᓱᒋᑦ.     

ᑲᖏᕐᓱᒃ 

ᐃᓕᓐᓂᐊᕕᒻᒥ ᐱᓐᓀᓗᑕᐅᓲᒥᒃ 
ᑲᒥᓪᓚᑎᑦᓯᒐᓱᐊᖏᓐᓇᓂᕐᒥ 
ᐋᕐᖀᕈᓐᓇᓂᕐᒧᑦ, ᓴᐅᑦᔪᐃᑦ 
ᐊᐅᓚᑦᓯᓂᓕᕆᕕᖓ ᐱᒋᐊᕐᑎᓯᓚᐅᔪᖅ 
ᑲᒥᓪᓛᕇᒃᑯᑎᓕᐅᕐᓂᒥᒃ. ᑲᒥᓪᓛᕇᒃᑯᑏᑦ 
ᓴᓇᔭᐅᖃᑦᑕᓱᑎᒃ ᐃᓕᓐᓂᐊᑎᓄᑦ 
ᐳᕐᑐᓂᕐᓂ ᐊᑐᓂᑦ, ᐃᓕᓐᓂᐊᑎᑦᓯᔨᒥᓄᑦ 
ᑲᒪᒋᔭᐅᑦᓱᑎᒃ. ᕕᕈᐊᕆᐅᑉ 
ᐱᒋᐊᖕᖓᓂᖓᓂ ᑲᒥᓪᓛᕇᒃᑯᑏᑦ 
ᐅᐱᒋᔭᐅᓗᑎᒃ ᐊᑐᕐᑕᐅᒍᓐᓇᓯᓯᒪᕆᐊᓖᑦ 
ᐃᓘᓐᓀᓄᑦ! ᓇᑯᕐᒦᑕᕗᑦ ᑲᖏᕐᓲᑉ 
ᑲᕙᒫᐱᖓ ᐃᑲᔪᕐᓯᒪᓂᖓᓄᑦ! 

ᕕᕈᐊᕆᐅᑉ ᓄᖕᖑᐊᓂ ᓴᐅᑦᔪᐃᑦ 
ᑎᑭᑕᐅᓛᕐᑐᖅ ᐊᑯᓐᓂᖁᑦᓯᐅᑎᓄᑦ 
ᐱᓇᓱᐊᕐᑕᐅᔪᒥ ᓈᒻᒪᓈᕐᑐᑯᑦ 
ᓈᒻᒪᓈᖕᖏᑐᒃᑯᓗ ᐊᑦᑐᐃᖃᑦᑕᓂᕐᒥ, 
ᐊᐅᓚᑕᐅᔪᒧᑦ ᐃᓕᓐᓂᐊᕕᖃᕐᓂᒧᑦ 
ᐃᓗᓯᕐᓱᓯᐊᕐᑐᓂᒃ. 

ᐊᑦᔨᓕᐅᕆᓂᕐᒧᑦ ᑲᑎᑦᑕᓃᑦ ᒫᓐᓇᐅᑎᓪᓗᒍ 
ᐱᓇᓱᐊᖃᑦᑕᑐᑦ ᓱᖃᑦᓯᑎᑦᓯᒍᑎᑦᓴᓄᑦ 
ᑮᓇᐅᔭᖃᕐᑎᑕᐅᒍᑎᑦᓴᖏᓐᓄᑦ 
ᐃᓕᓐᓂᐊᕕᒻᒥ. ᐃᓕᓐᓂᐊᑏᑦ 
ᐊᑦᔨᖑᐊᖏᑦ ᐊᑐᕐᑕᐅᔪᑦ 
ᖃᑦᓯᒦᓕᕐᓂᖏᓐᓂᒃ 
ᒪᑉᐱᑌᓕᒍᑎᓕᐊᖑᖃᑦᑕᑎᓪᓗᒋᑦ 
ᓂᐅᕕᕐᑕᐅᕈᓐᓇᓱᑎᒃ ᐱᑖᕈᒪᔪᓄᑦ. 
ᑮᓇᐅᔭᓕᐊᓕᒫᑦ ᐃᓕᓐᓂᐊᕕᒻᒥ 
ᐅᓪᓛᕈᒻᒥᑕᕐᑎᓯᓂᕐᒨᓕᖓᖃᑦᑕᑎᓪᓗᒋᑦ. 

ᐃᓕᓐᓂᐊᕕᒻᒥ ᐱᖕᖑᐊᓂᒃᑯᑦ 

ᓵᓚᖃᓕᐅᑎᓃᑦ ᕕᕈᐊᕆᐅᑉ ᓄᖕᖑᐊᓂ 
ᐊᑑᑎᓛᕐᑐᑦ. ᒫᑦᔨᐅᑉ ᐱᒋᐊᖕᖓᓂᖓᓂ 
ᐹᔅᑭᑦᐹᖃᑦᑕᓯᓛᕐᒥᑎᓪᓗᒋᑦ 
ᐱᓇᓱᐊᕈᓯᖃᓯᒻᒥᓗᑎᓗ 
ᐊᓪᓚᓯᒪᔪᓕᕆᓂᕐᒥᒃ.    

ᐊᐅᐸᓗᒃ 

ᕕᕈᐊᕆ 14-ᒥ ᑕᕐᓴᑲᓪᓚᒥ 
ᐃᓕᓐᓂᐊᑎᑦᓯᔩᑦ ᑲᑎᒪᓂᐊᕈᓯᕐᒧᑦ 
ᐃᓚᐅᓛᕐᑐᑦ ᐊᑐᐃᓐᓇᕈᕐᑎᓯᒪᑦᓯᐊᑐᒥᒃ 
ᐸᕐᓀᑕᐅᒪᑦᓯᐊᑐᒥᓪᓗ 
ᐊᓃᖕᖑᐊᓇᕐᓂᖃᕐᑎᓯᒍᑎᓂᒃ, ᐊᐅᓚᑕᐅᔪᑦ 
ᒥᓚᓂ ᐱᑳᕐᒧᑦ (ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ 
ᐃᓕᓐᓂᐊᕈᑎᑦᓴᓕᐅᕐᑎ 
ᐃᓗᓯᕐᓱᓯᐊᕐᓇᑐᓂᒃ ᐃᓕᓐᓂᐊᕕᖃᕐᓂᒧᑦ) 
ᑲᑦᕆᓐ ᐳᐊᕓᒧᓪᓗ (ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ 
ᐃᓕᓐᓂᐊᕈᑎᑦᓴᓕᐅᕐᑎ ᐃᙯᓕᓴᕐᓂᒥ 
ᐃᓗᓯᕐᓱᓯᐊᕐᓂᒥᓪᓗ). 

ᑲᑎᒪᓂᐊᕈᓯᖅ ᐱᓇᓱᐊᕐᑕᐅᒍᑎᖃᓛᕐᑐᖅ 
ᐊᓪᓚᕕᑦᓴᑎᒍᑦ ᐆᑦᑐᕋᕐᑕᐅᖃᑦᑕᓗᓂᓗ. 
ᐃᓕᓐᓂᐊᑎᑦᓯᔩᑦ ᖃᐅᔨᓴᖃᑦᑕᕈᓐᓇᓛᕐᑐᑦ, 
ᐊᑐᕐᓗᑎᒃ ᐱᐅᓕᓂᐊᒐᕐᓂᒃ ᐊᑐᐃᓐᓇᓂᒃ, 
ᐱᓂᐊᕐᓂᓂ ᐱᒋᐊᕐᓯᒪᔭᒥᓂ. 

ᑲᑎᒪᓂᐊᕈᓯᖅ ᑮᓇᐅᔭᖃᕐᑎᑕᐅᔪᖅ 
ᐃᓕᓐᓂᐊᕕᖃᕐᓂᒧᑦ ᐃᓗᓯᕐᓱᓯᐊᕐᓇᑐᓂᒃ 
ᐱᓇᓱᐊᕐᑕᐅᔪᓄᑦ ᐃᓗᓯᓕᕆᔨᒃᑯᓄᑦ 
ᐃᓄᓕᕆᔨᓄᓪᓗ ᓄᓇᕕᒻᒥ. 

ᓯᕿᓂᒃᑯᑦ ᑕᕐᓴᑲᓪᓚᒦᓛᕐᒥᔪᑦ ᕕᕈᐊᕆ 
19-ᒥᑦ 25-ᒧᑦ ᐹᔅᑭᑦᑕᐹᓪᓂᖃᓛᕐᒥᓱᑎᒃ 
ᑭᖑᓂᖓᒍᑦ ᒫᑦᔨ 7-ᒥᑦ 10-ᒧᑦ 2014-
ᒥ.       

ᑰᑦᔪᐊᖅ 

ᑭᖑᓪᓕᐹᒥ ᐊᑐᐊᒐᕐᓂᒃ 
ᓄᐃᑦᓯᒍᑎᒋᓚᐅᔪᔭᑦᑎᓂ, 
ᑲᑎᒪᓂᐊᕈᓯᖏᑦ ᐃᓕᓐᓂᐊᑏᑦ 
ᑲᑎᑦᑕᓂᖏᓐᓂ ᐳᕐᑐᓂᕐᓴᒥᐅᑦ 4-ᒥ 5-
ᒥᓪᓗ ᐱᒋᐊᕐᑕᐅᓯᒪᓕᕐᑐᖅ. ᑲᔪᓯᔭᐅᓛᕐᓱᓂ 
ᕕᕈᐊᕆᒥ ᒫᑦᔨᒥᓪᓗ 2014-ᒥ. 
ᐊᐅᓚᑕᐅᑦᓱᓂ ᕕᕈᓂᒃ ᔨᓪᐯᒧᑦ 
ᓱᑯᐃᔦᓂᕐᒥ ᓴᓇᑦᑐᓴᐅᑎᓂᓪᓗ 
ᐃᓕᓐᓂᐊᑎᑦᓯᔨ ᐳᕐᑐᓂᕐᓴᒥᐅᓂ 4-ᒥ 5-
ᒥᓪᓗ ᐅᐃᒍᐃᑎᑐᑦ, ᑲᑎᒪᓂᐊᕈᓰᑦ 
ᐊᑐᐃᓐᓇᐅᑎᑕᐅᔪᑦ ᐃᓚᐅᑎᓪᓗᒋᑦ 
ᐊᑯᓐᓂᖁᑦᓯᐅᔨᔩᑦ ᓯᓚᑖᓂᑦ ᐱᓯᒪᔪᑦ. 
ᑖᒃᑯᓇᓂ, ᔮᓂᒻᒪᕆᒻᒥ ᐊᐅᓚᑦᓯᓂᓕᕆᔩᑦ 

ᐱᓇᓱᖃᑎᖃᓲᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓂᒃ ᑭᒡᒐᑐᕐᑐᓂᒃ, YES Nunavik-
ᑯᓂᒃ ᑲᑎᕕᒃ ᐃᓕᓐᓂᐊᓂᓕᕆᓂᐅᓪᓗ 
ᐃᓕᓐᓂᐊᕈᑎᓕᕆᕕᖓᓂᒃ. 

ᖁᕕᐊᓱᕝᕕᒥ ᓄᕐᖃᖓᓚᐅᕐᑐᕕᓂᐅᑦᓱᑎᒃ, 
ᐃᓕᓐᓂᐊᕕᒻᒥᐅᑦ ᐋᕐᖀᓯᒪᔪᑦ ᑐᕌᒐᖃᕐᓂᒥᒃ 
ᐱᐅᓯᐅᒥᑎᑦᓯᒋᐊᕐᓂᒥᒃ ᐃᓕᓐᓂᐊᑏᑦ 
ᑭᖑᕃᖃᑦᑕᓂᕆᓲᖏᓐᓂᒃ, ᐱᓗᐊᕐᑐᒥᒃ 
ᐅᓪᓛᑯᑦ ᕿᑎᕋᓕᕇᕐᒪᓗ ᐅᑎᒋᐊᖃᓕᕋᒥᑦ. 

ᐊᑑᑎᑦᓯᐊᕈᓐᓇᑎᑦᓯᓂᕐᒧᑦ, ᐃᓕᓐᓂᐊᕕᒃ 
ᑐᑭᓯᑦᔫᒥᑎᑦᓯᒋᐊᕋᓱᑦᑐᖅ ᕿᑐᕐᖓᓕᓐᓂᒃ 
ᐃᓚᐅᓂᖃᕈᓐᓇᓯᖁᓪᓗᒋᑦ ᑕᒪᑦᓱᒧᖓ. ᑕᒪᓐᓇ 
ᐱᓪᓗᒍ ᐱᓇᓱᐊᕈᑕᐅᔪᑦ 
ᐃᓕᓐᓂᐊᕕᒻᒨᓕᖓᔪᓂᒃ 
ᑐᓴᐅᒪᑎᑦᓯᒍᑎᖃᕐᓂᒧᑦ ᑐᓴᐅᑎᒃᑯᑦ 
ᔮᓂᒻᒪᕆᐅᓪᓗ ᖃᕆᑕᐅᔭᒃᑯᑦ 
ᐊᑐᐃᓐᓇᖃᕐᕕᖓᑎᒍᑦ. ᐃᓕᓐᓂᐊᑎᑦᓯᓃᑦ 9-
ᖑᒪᑦ ᐱᒋᐊᓲᖑᓕᕐᑐᑦ. ᐋᕐᕿᒋᐊᕆᒍᑎ 
ᑕᒪᓐᓇ ᐱᐅᓯᐅᒥᒋᐊᕐᑎᓯᒐᓱᐊᕈᑎ 
ᑭᖑᕃᖏᓐᓇᓂᐅᓲᓂᒃ ᐅᓪᓛᑯᑦ, 
ᑲᔪᓯᑎᑕᐅᓚᐅᔪᖅ 
ᖃᐅᔨᒋᐊᕐᕕᐅᖃᑦᑕᖄᕐᑎᓗᒋᑦ ᑰᑦᔪᐊᒥᐅᑦ 
ᕿᑐᕐᖓᓖᑦ.     

ᐃᓕᑦᓯᒋᐊᓪᓛᕕᖃᓕᕆᑦ 
ᕿᑐᕐᖓᓂᒃ ᐱᕈᕐᓭᓂᕐᒥᒃ 
ᐃᓕᓐᓂᐊᑎᑦᓯᒍᑎᑦᑎᓂᒃ 
ᓄᓇᓕᒻᒥᓗ ᐃᒐᓕᒻᒥᒃ 
ᐱᓇᓱᐊᕐᑕᑎᓐᓂᒃ!  

ᐃᖏᕐᕋᐅᑎᑐᐃᓐᓇᓂᒃ ᐊᐅᓚᐅᓯᐅᕐᑎᐅᓂᖅ 

ᐅᐱᒍᓱᑉᐳᒍᑦ ᑐᓴᕐᑎᓯᒋᐊᒥᒃ ᐃᖏᕐᕋᐅᑎᑐᐃᓐᓇᓂᒃ ᐊᐅᓚᐅᓯᐅᕐᑎᐅᓂᕐᒥᒃ 
ᐃᓕᓐᓂᐊᑎᑦᓯᓂᖅ ᐱᒋᐊᕐᓯᒪᓕᕐᒥᒪᑦ ᔭᓄᐊᕆ 2014-ᒥ, ᑰᑦᔪᐊᒥ. 12 ᐃᓕᓐᓂᐊᑏᑦ 
ᐱᒋᐅᕐᓴᑎᑕᐅᔪᑦ. ᓄᓇᒃᑰᔫᓂᒃ ᐊᐅᓚᐅᓯᐅᕐᑎᐅᓂᕐᒥᒃ ᐃᓇᖏᕐᓯᒪᔪᖅ, ᑎᓯᐱᕆᒥ 
ᐃᓕᓐᓂᐊᑏᑦ ᐱᖓᓱᑦ ᐱᔭᕇᓚᐅᔪᔭᖓ. 

ᕿᑐᕐᖓᓂᒃ ᐱᕈᕐᓭᓂᕐᒥ ᓱᑎᑦᓯᒍᑏᑦ 

ᕿᑐᕐᖓᓂᒃ ᐱᕈᕐᓭᓂᕐᒥ ᐃᓕᓐᓂᐊᑎᑦᓯᒍᑏᑦ ᐃᓚᒌᓪᓗ ᖃᓄᐃᖕᖏᓯᐊᕐᓂᖏᓐᓄᑦ 
ᐱᓇᓱᐊᕈᑏᑦ ᐊᓕᐊᒋᔭᐅᖏᓐᓇᑐᑦ ᑐᑦᓯᕋᐅᑎᐅᖏᓐᓇᓱᑎᓗ. ᐱᓗᐊᕐᑐᒥᒃ 
ᕿᒥᕐᕈᐊᕋᓕᐅᕐᓂᖅ ᐱᐊᕋᕐᒥᓅᓕᖓᔪᓂᒃ ᑲᖐᒋᔭᐅᓕᕐᐸᓕᐊᑐᐃᓐᓇᓱᓂ. 

ᓄᐃᑕᐅᓯᒪᔪᖅ ᕿᑐᕐᖓᓂᒃ ᐱᕈᕐᓭᓂᕐᒨᓕᖓᔪᓂᒃ ᓱᓇᒨᓕᖓᓂᖏᓐᓂᒃ 
ᖃᐅᔨᑎᑦᓯᒋᐊᖕᖓᐅᑎᐅᑦᓱᓂ, ᕿᑐᕐᖓᒥᓅᓕᖓᔪᓂᒃ ᕿᒥᕐᕈᐊᕋᓕᐅᕐᓂᖅ 
ᓴᓇᖕᖑᐊᒍᑎᐅᑦᓱᓂ ᐱᓇᓱᑦᑕᐅᓲᖅ ᕿᑐᕐᖓᓕᓐᓂᒃ ᐱᔪᒥᓇᑦᓵᕆᒍᑎᐅᑦᓱᓂ 
ᐃᓚᐅᓕᕐᑎᒋᐊᕐᓗᒋᓗ ᐅᖄᖃᑎᒌᑦᑐᓄᑦ. ᐅᖄᖃᑎᒌᑦᓱᑎᒃ ᖃᐅᔨᒍᓐᓇᓯᓲᑦ 
ᑲᒪᒋᒍᓐᓇᓯᑦᓱᒋᓗ ᑲᒪᒋᒋᐊᓕᑦᓴᔭᖏᑦ ᕿᑐᕐᖓᖃᕐᓱᓂ. 

ᕿᑐᕐᖓᒥᓅᓕᖓᔪᓂᒃ ᕿᒥᕐᕈᐊᒐᓕᐅᕐᓂᖅ ᓄᓇᓕᓐᓂ ᖁᓕᐅᖏᒐᕐᑐᓂ ᐱᓇᓱᐊᕐᑕᐅᓕᕐᑐᖅ 
(ᑲᖏᕐᓱᐊᓗᑦᔪᐊᖅ, ᑰᑦᔪᐊᖅ, ᑕᓯᐅᔭᖅ, ᑲᖏᕐᓱᒃ, ᖁᐊᕐᑕᖅ, ᓴᓪᓗᐃᑦ, ᐃᕗᔨᕕᒃ, 
ᐳᕕᕐᓂᑐᖅ ᐃᓄᑦᔪᐊᓗ). 

ᓄᓇᓖᑦ ᓇᕝᕚᓯᒪᔪᑦ ᐃᓕᓐᓂᐊᑎᑦᓯᒍᓐᓇᑐᓂᒃ ᐱᒋᐅᕐᓴᓂᕐᒦᑐᓂᒃ. 
ᐱᐅᓕᓂᐊᒐᕐᑖᓯᒪᓕᕐᓱᑎᓗ ᕿᒥᕐᕈᐊᒐᓕᐅᕈᑎᓂᒃ. ᐱᐅᓂᕐᓴᓂᒃ ᓯᕗᓂᑦᓴᖃᕐᓂᒧᑦ 
ᐱᓇᓱᐊᕐᑕᐅᔪᑦ ᑮᓇᐅᔭᖃᕐᑎᓯᓕᕐᐸᑕ ᐱᒋᐊᕐᑎᑕᐅᕈᓐᓇᓯᓛᕐᒥᔪᑦ. 

ᑐᕌᒐᓱᐊᕐᑕᖃᕐᓱᑎᒃ ᐃᓕᓐᓂᐊᑎᑦᓯᔨᑖᕈᓐᓇᓯᓂᕐᒧᑦ ᐱᔪᓐᓇᓯᐊᕐᑐᓂᒃ ᐱᑐᑦᓯᒪᖃᑎᒌᓐᓂᖓ 
ᑕᓯᐅᔭᕐᔪᐊᒥ, ᓄᓇᓕᓕᒫᓂ ᐱᒋᐅᕐᓴᑎᑦᓯᓂᖅ ᕿᑐᕐᖓᓅᓕᖓᔪᓂᒃ ᕿᒥᕐᕈᐊᒐᓕᐅᕐᓂᒥ 
ᐃᓕᓐᓂᐊᑎᑦᓯᔨᑦᓴᓄᑦ ᐃᓕᓐᓂᐊᑎᑦᓯᒍᑕᐅᔪᖅ ᒫᓐᓇᐅᑎᓪᓗᒍ. ᐱᒋᐅᕐᓴᑎᑦᓯᓂᖅ 
ᐱᒋᐊᕐᑎᓗᒍ ᔭᓄᐊᕆ 27-ᒥ ᐳᕕᕐᓂᑐᒥ. 

ᓄᓇᓕᒻᒥ ᐃᒐᕕᒃ 

ᓄᓇᓕᒻᒥ ᐃᒐᕕᒃ ᐱᓇᓱᐊᕐᑕᐅᔪᖅ ᓄᕕᐱᕆ 2013-ᒥ ᐱᒋᐊᕐᑕᐅᓯᒪᔪᖅ ᓴᓪᓗᓂ. 
ᐱᒍᑦᔭᐅᓱᓂ “Quebec en forme”-ᑯᓐᓄᑦ, ᐱᓇᓱᐊᕐᑕᐅᔪᖅ ᐊᑕᐅᑦᓯᑰᕐᑎᑕᐅᓲᖅ  

ᐃᓄᒻᒪᕇᑦ 
ᐃᓕᓐᓂᐊᕕᖓ 
ᐱᓇᓱᒐᕐᓂᓗ 
ᐱᒋᐅᕐᓴᓂᖅ 

© Sylvain Serre 

(...ᑲᔪᓯᔪᑦ) 



 8 ᐱᓇᓱᑦᑏᑦ ᑐᓴᕋᑦᓴᖏᑦ  ¤  ᕕᕈᐊᕆ 2014 

ᐊᑐᓕᕐᑎᑕᐅᑦᓱᓂᓗ ᐃᓕᓐᓂᐊᑎᓄᑦ 
ᐃᓕᓐᓂᐊᑎᑦᓯᔨᓄᓪᓗ ᖃᐅᓐᓇᒥ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᐃᑯᓯᐅᓪᓗ ᐃᓕᑦᓯᒍᓐᓇᑕᕐᒥᒍᑦ 
ᐃᓕᓐᓂᐊᑎᖏᓐᓄᑦ. ᓄᓇᓕᒻᒥ ᐃᒐᕕᒃ 
ᐊᑐᕐᑕᐅᖃᑦᑕᓚᖓᔪᖅ ᒣ 2014 ᑎᑭᓪᓗᒍ. 

ᐱᓇᓱᐊᕐᑕᐅᔪᖅ ᐊᓪᓚᕕᑦᓴᑎᒍᑦ ᐱᓇᓱᐊᕐᑕᐅᓲᖅ 
ᖃᐅᔨᒪᔭᖃᕐᓂᑯᓪᓗ. ᐃᓕᓐᓂᐊᑎᑦᓯᒍᑎᐅᑦᓱᓂ 
ᐃᓄᒻᒪᕆᓐᓂᒃ ᐃᓕᑦᓯᒍᓐᓇᑕᕐᒥᒍᓪᓗ 
ᐃᓕᓐᓂᐊᑎᓂᒃ ᐊᑦᔨᒌᖕᖏᑐᓂᒃ ᐃᓚᖃᕐᓱᓂ 
ᓲᕐᓗ ᓂᕆᔭᑦᓴᓂᒃ ᐊᑐᐃᓐᓇᕈᕐᑎᓂᖅ. 
ᐱᓇᓱᐊᕐᑕᐅᔪᖅ ᐃᓚᖃᓱᖅ ᐸᕐᓀᕈᑎᖃᕐᓂᒥᒃ, 
ᑮᓇᐅᔦᑦ ᑐᕌᒐᖏᓐᓂᒃ, ᓱᓇᐅᓚᖓᓂᖏᓐᓂᒃ 
ᓂᖀᑦ ᑐᑭᑖᕈᑎᖃᕐᓂᒥᒃ 
ᐊᑐᐃᓐᓇᕈᕐᑎᑕᐅᓂᖏᓐᓂᓗ. 

ᐱᓇᓱᐊᕐᑕᐅᔪᖅ ᐱᕙᓪᓕᐊᔭᐅᑎᓪᓗᒍ, 

ᐃᓕᓐᓂᐊᑏᑦ ᑐᑭᓯᕚᓪᓕᓂᖃᕐᐸᓕᐊᓲᑦ 
ᓂᖀᑦ ᑎᒥᒧᑦ ᐊᑑᑎᖃᕐᓂᖏᑦᑕ 
ᐊᓪᓚᓯᒪᔭᐅᒍᑎᖏᓐᓂᒃ. 
ᐱᓇᓱᐊᕐᓂᖃᕐᓱᑎᒃ ᑮᓇᐅᔭᖃᑦᓯᐊᖏᑦᑐᒥ, 
ᓂᕈᐊᕆᐅᕐᐸᓕᐊᓲᖑᒻᒥᔪᑦ ᑎᒥᒧᑦ 
ᐃᓗᓯᕐᓱᓯᐊᕐᓇᑐᓂᒃ ᓂᕿᓂᒃ 
ᖃᐅᔨᒪᒍᓐᓇᓱᑎᒃ ᑭᖕᖒᒪᓇᕐᑐᓂᒃ ᓂᕿᓂᒃ 
ᓂᕆᓲᖏᓐᓂ ᐱᑕᖃᑦᓯᐊᓲᖑᖕᖏᑐᓂ 
ᓂᕆᒍᓯᕆᓲᖏᓐᓂᓘᓐᓃᑦ. 

ᐱᓇᓱᖃᑎᒋᑦᓱᒋᑦ 
ᐃᓕᓐᓂᐊᕈᑎᑦᓴᓕᐅᕐᑎᕗᑦ 
ᐃᓕᓐᓂᐊᓂᓕᕆᓂᕐᒥ, ᐊᓪᓚᕕᑦᓴᑎᒍᑦ 
ᐃᓕᓐᓂᐊᑎᑦᓯᒍᑏᑦ ᐱᓇᓱᐊᕐᑕᐅᔪᒥ 
ᖃᐅᔨᓴᕐᑕᐅᓯᐊᓲᑦ ᐃᓕᓐᓂᐊᑕᐅᔪᑦ 
ᖁᕝᕙᕆᐊᕈᑎᖏᓐᓄᑦ. 

ᐃᓕᓐᓂᐊᓂᕐᒥ ᖁᕝᕙᕆᐊᕈᑎᑖᕆᓲᕐᒥᑕ 
ᐅᖓᑖᓄᑦ, ᐱᓇᓱᐊᕐᑕᐅᔪᖅ ᐃᓕᓐᓂᐊᑐᓂᒃ 
ᑕᑯᑦᔫᒥᓚᕿᑎᑦᓯᖃᑦᑕᑐᖅ. ᓂᕿᓂᒃ 
ᐊᑐᐃᓐᓇᕈᕐᑎᓂᒃᑯᑦ ᐃᒻᒥᒎᕐᑎᑐᓄᑦ 
ᓄᓇᓕᒻᒥᐅᓄᑦ, ᐃᓕᓐᓂᐊᑎᕗᑦ 
ᑕᑕᒥᖃᑦᑕᑐᑦ ᐊᑭᑭᑦᑑᕈᓐᓇᓂᖓᓂᒃ 
ᐃᓗᓯᕐᓱᓯᐊᕐᓇᑐᓂᒃ ᓂᐅᕕᓕᕈᓂ, 
ᓂᕆᔭᑦᓴᓕᐊᖑᖃᑦᑕᓱᑎᒃ 
ᐊᑕᐅᓯᕕᑐᐃᓐᓇᓱᒋᑦ ᐊᑐᐃᓐᓇᕈᕐᑎᓱᒋᑦ.  

ᐱᓇᓱᐊᕐᑕᐅᔫᑉ ᖃᐅᔨᑦᔫᒥᑎᑦᓯᓂᖓ 
ᐃᓕᓐᓂᐊᑎᓄᑦ ᓴᓪᓗᒥᐅᓄᓪᓗ 
ᐊᑑᑎᖃᑦᓯᐊᓚᕆᑦᑐᖅ 
ᐱᓇᓱᐊᕐᑕᐅᒪᕆᓐᓂᖓ 
ᐊᔪᐃᓐᓇᕈᑕᐅᓂᖓᓗ ᐱᓇᓱᒍᓐᓇᓯᓂᕐᒧᑦ 
ᐃᒐᕕᖃᑦᓯᐊᖏᑦᑐᒥ ᖃᐅᓐᓇᒥ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᓄᓇᓕᒻᒧᑦ 
ᐃᒐᕕᐅᓕᕐᑎᓗᒍ. 

ᐱᓇᓱᑦᑎᖑᕐᖃᒦᑦ 

• WNh5goE[4 g1zh5tyK6 b3Co4 X5gpu4 WNh5goE[7u wvJ3tsi3j5. 
vmQ/cMz7uJ6 WNh5tgw8â5 WA8Nstø9l x9Mdtq8i4 Ôt5 uyx9 
WNh5tlA m3yx9 g2o¥ WNhZzi4 wo8ixt5yº5 x9Mdtq8i4 vmpsi3j5 
x3ÇAEMz/5ti.  

• îN yvlQ+ WNh5goE[7u WNhy3cu7uJ6. JÉ+ w1u4 wNq3yyhi, x9M[7u 
W9lfQxooEp1ag[i3u4 ®Ns/oE[7u. Wzhi4 eg3zc3hi îN 
cspm/sJ6 wª5hi vb5/tst9lA. x3ÇAi x?ti kNc3çymJ5 kNzi 
WNh5tsym5hi, wMs[Qq8NhAl. g1zhQ5 îˆ!  

• w¬8ˆA5 xsM5yioE[4 WNh5tÌ3cu7uJ6 Ïn8 bA8ˆu4 cEbs/4f5 
xgw8Nc3[u4 ᐋ€3ehwpsi3u, k[WE 12, 2013-u. Ïn8 S3gi3nQx9Mu 
W/‰3ymsto4 rN4fgw8Nk5 xgw8ND3typsi3u4.  

• µE w?lx3J4 ®Ns/oE[7u WNhyMsJ6 tyWE 2013-u, x9M[7u 
W9lfQxooEpsi3u4. µE g1zhQ5! 

• k[WE 25, 2013-u, uyx9 Wx3g9 txp Wx8n8u4 wNq3yMsJ6 WdtoE[7u 
grjx5typsi3u. uyx9 WNhx3ymio4 x3ÇAi x?ti X3âtsi3u 
x5pŒ1qgi WNh{[i kNK7u kN[7ul. 

• Daphne Lefebvre WNh5tÌE/sMsJ6 k[WE 2013-u s9loµ3gu4 
wo8ixDt5nos3tsi3u wk7m‰5 wo8ix[zi. 

• Ö{ m4mM8 wk7m‰5 wo8ix[zi WNhyMsJ7uJ6 ß4©WE 2013-u. 
wo8ixDt5nos3t Wsys9lf1qg4f5 wo8ixt5yAti4 vm§a5hi. 

© Daniel Lafleur 

ᐅᓪᓗᐃᑦ 
ᐃᕐᖃᐅᒪᔭᐅᒋᐊᓖᑦ 

• ᕕᕈᐊᕆ 10-14, 2014: ᐃᓕᓐᓂᐊᑎᑦᓯᔨᓂᒃ ᐅᐱᒍᓲᑦᔨᓂᐅᑉ ᐱᓇᓱᐊᕈᓯᖓ 

• ᕕᕈᐊᕆ 24-ᒥᑦ 28-ᒧᑦ, 2014: ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᔩᑦ ᑲᑎᒪᓂᖓ 
ᑰᑦᔪᐊᒥ 

• ᒫᑦᔨ 11-ᒥᑦ 13-ᒧᑦ 2014: ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖓ 

• ᒫᑦᔨ 10-14, 2014: ᐱᓇᓱᑦᑎᑐᐃᓐᓇᓂᒃ ᐅᐱᒍᓲᑦᔨᓂᐅᑉ ᐱᓇᓱᐊᕈᓯᖓ 

9800 Cavendish, suite 400 
St-Laurent (QC) H4M 2V9 

ᓱᓇᓂᒃ ᐊᑐᐊᕋᑦᓴᖃᕈᒪᒐᔭᕐᕿᓯ 
ᑐᓴᕋᑦᓴᐅᓛᕐᒥᔪᓂ 
ᐊᑐᐊᒐᖕᖑᒐᔭᕐᑐᓂᒃ?  
ᐅᖃᐅᑎᔭᐅᒍᓐᓇᖁᒍᑦ ᐅᕘᓇ: 
publicrelations@kativik.qc.ca 
 
ᐊᑐᐊᒐᖕᖑᑐᑦᓴᓕᐅᕐᑐᑦ 
ᔮᑦ ᑐᔅᓅ ᐱᐊᕐᓃ, ᑲᐅᑦᔭᒃ 
ᐹᓪᓚᔮᑦ-ᓗ 

ᑲᑎᕕᒃ ᐃᓕᓐᓂᐊᓂᓕᕆᓂᖅ 
 


